
	1. ՀՀ ֆինանսների նախարարություն

	-2023թ.

	
	N 01/34-2/15247-2023

	1․ Ֆինանսների նախարարության դիտողությամբ նշվում է, որ պետական իշխանության մարմնին սպասարկման համար հատկացվող ավտոմեքենայի գինը, համաձայն ՀՀ ֆինանսների նախարարի 2013 թվականի հոկտեմբերի 24-ի N 938-Ա հրամանի, չի կարող գերազանցել 8.5 մլն դրամը:           

2․ Նշվում է, որ, չեն ներկայացվել բավարար հիմնավորումներ, թե հանրապետության որ տարածքների համար են անհրաժեշտ նման չափանիշներով սպասարկող հատուկ ավտոմեքենաները, որտեղ չի կարելի ծառայություններ մատուցել սահմանված չափանիշներին և ձեռքբերման գներին համապատասխանող ավտոմեքենաներով: 

3․Նշվում է, որ չեն ներկայացվել բավարար հիմնավորումներ առաջարկվող չափանիշներով ու գներով հատուկ ավտոմեքենաները ՀՀ կառավարության թույլտվությամբ ձեռք բերելու նպատակով 215.0 մլն դրամ հատկացնելու ծախսային արդյունավետության վերաբերյալ, չեն ներկայացնել նշված գործարքի արդյունքում մատուցվող ծառայությունների արդյունքային ցուցանիշների բարելավման մակարդակը, անմատչելի տարածքների աշխարհագրությունը և վիճակագրություն` այդպիսի տարածքներում հրատապ օգնություն պահանջող դեպքերի, դրանց հաճախականության և մատուցվող ծառայությունների վերաբերյալ, չեն ներկայացվել տվյալներ ձեռք բերվող ավտոմեքենաների երաշխիքային սպասարկման նվազագույն ժամկետների պահանջի վերաբերյալ:
4. Տնային այցելությունների պատշաճ կազմակերպման առնչությամբ Ֆիանանսների նախարարությունը հայտնում է, որ ՀՀ 2023 թվականի պետական բյուջեով նախատեսված 1011` «Անապահով սոցիալական խմբերին աջակցություն» ծրագրի 11003` «Սոցիալական դեպքի վարման ծառայության ձեռքբերում» միջոցառման գծով նախատեսված է շուրջ 97.1 մլն դրամ միայն տունայցերի իրականացման համար ներքին գործուղման ծախսերը սահմանված կարգով փոխհատուցելու համար: Ընդ որում, նշված միջոցառումը շարունակական է, և միջոցները նախատեսվում են ամեն տարի:

5. Ֆինանսների նախարարությունը հայտում է նաև, որ ՀՀ վարչապետի 29.12.2021թ. N02/16.4/45114-2021 և 27.01.2022թ. N 02/16.4/2489-2022 հանձնարարականների համաձայն նախաձեռնվել է ՀՀ պետական մարմինների ղեկավարների ծառայողական և սպասարկող ավտոմեքենաների հատկացման կարգի, այդ մեքենաներին ներկայացվող պահանջների, դրանց սպասարկման և շահագործման պայմանների ընդհանուր վերանայման գործընթաց, որի արդյունքում առավել հանգամանորեն կսահմանվեն ծառայողական ավտոմեքենաների հատկացման, շահագործման և սպասարկման պայմանների վերաբերյալ կարգավորումները:
Նշված հանձնարարականի համաձայն, ՀՀ ՏԿԵՆ պետական գույքի կառավարման կոմիտեի կողմից նախաձեռնվել է համապատասխան իրավական ակտերի նախագծերի շրջանառման և այդ կապակցությամբ աշխատանքային քննարկումներ անցկացնելու գործընթացը, որի արդյունքում կսահմանվի ավտոմեքենա հատկացնելու կարգը, կգնահատվեն յուրաքանչյուր մարմնի կարիքները, որից հետո ավտոմեքենաների հատկացման հարցը կքննարկվի և կկարգավորվի ընդհանուր համատեքստում: Ելնելով վերոգրյալից՝ հայտնում ենք, որ ավտոմեքենաների ձեռքբերման հարցի քննարկումը այս փուլում գտնում ենք ոչ նպատակահարմար:
Նշում է նաև, որ ՀՀ և ՀԲ միջև իրականացվող «Սոցիալական պաշտպանության վարչարարության երկրորդ ծրագրի» «Ծրագրի գնահատման փաստաթղթի» 2-րդ հավելվածի 2-րդ և 3-րդ կետերի համաձայն` Ծրագրի 1-ին բաղադրիչի ներքո («Համալիր սոցիալական պաշտպանության ծառայությունների ընդլայնում»), ի թիվս այլոց, նախատեսվում է շինարարական աշխատանքներ, ՏՏ սարքավորումների, կահույքի, այլ ապրանքների և որոշ խորհրդատվական ծառայությունների ձեռքբերում 37 համալիր սոցիալական ծառայությունների կենտրոնների (ՀՍԾԿ, «ISPC») համար: 
Միաժամանակ, Ծրագիրը կֆինանսավորի նշյալ 37 ՀՍԿԾ-ների նախագծումը/վերահսկումը, վերանորոգումը և սարքավորումներով զինումը ամբողջ երկրում: Սա կարող է ներառել նաև ներդրումներ էլեկտրաէներգիայի, ջրի և ոռոգման համակարգերում, սեյսմիկ ցնցումների դեմ շենքերի ուժեղացումը, ինչպես նաև որոշակի համապատասխանեցումների իրականացումը՝ հաշմանդամների համար դրանց ֆիզիկական հասանելիությունը բարելավելու համար: Բացի այդ, խորհրդատուներ կվարձվեն՝ նախագծեր պատրաստելու և աշխատանքների վերահսկումն իրականացնելու, ինչպես նաև ինտեգրված ծառայությունների մատուցման նոր մոդելի ներդրմանը աջակցելու համար։ Այս կապակցությամբ նշենք, որ Նախագծին կից ներկայացված փաստաթղթերում բացակայում է վարկային միջոցների հաշվին մեքենաների ձեռքբերման համար ՀԲ-ի պաշտոնական համաձայնությունը։ 
	 1․ Չի ընդունվել
ՀՀ ԱՍՀ նախարարության ՄՍ ծառայությանըն իր կանոնադրական գործառույթները իրականացնելու համար անհրաժեշտ են ՀՀ կառավարության 24.07.2023թ N 830-Ն որոշմամբ սահմանված  չափորոշներից տարբերվող մեքենաներ, որոնց շուկայական միջին գինը գերազանցում է նշված գինը: Նախքան կառավարության սույն որոշման նախագիծը շրջանառելը, նախարարությունը ստացել է Համաշխարահային Բանկի համաձայնությունը նշված տրանսպորտային միջոցների ձեռքբերման նպատակով և ՀՀ կառավարության 24.07.2023թ N 830-Ն որոշման 2-րդ կետի 3-րդ ենթակետով ՀՀ կառավարության թույլտվությունը ստանալուց հետո կիրականացնի գնումը:

2․ Ընդունվել է։  
Նախագծի հիմնավորումը խմբագրվել է. 
Մանրամասնվել են տարածքային կենտրոննների լիազորությունները, գործառութային այցելությունները:

3․ Ընդունվել է։   
Նախագծին կից ներկայացվում է սոցիալական աջակցության մասով կատարված տունայցերի վերաբերյալ վերլուծությունը՝ վիճակագրական տվյալներով: Ձեռք բերվող ավտոմեքենաների երաշխիքային սպասարկման նվազագույն ժամկետները նշված են տեխնիկական մասնագրերում,   Խմբագրվել է նաև Նախագծին կից ներկայացված տեխնիկական    մասնագրում առկա վրիպակը՝  «ամենագնաց» բառը փոխարինվել է «ունիվերսալ» բառով:




4․ ՀՀ կառավարության 2014 թվականի հոկտեմբերի 30-ի N 1183 Ն որոշմամբ հաստատվել է Միասնական սոցիալական ծառայության համապատասխան աշխատողների գործառութային այցելությունների համար վճարման կարգը, որի համաձայն՝  յուրաքանչյուր ընտանիք, գործատուին, անձին, հիվանդանոցային կամ քրեակատարողական հիմնարկ կատարված այցելության համար վճարվող այցելության վճարի չափը վճարի չափը կազմում է`
ա. տարածքային կենտրոնի տեղակայման վայրի բնակավայրից դուրս կատարված այցելություն` 800 դրամ,
բ. տարածքային կենտրոնի տեղակայման վայրի բնակավայրում կատարված այցելություն` 200 դրամ.
Խնդրո առարկային անդրադարձ է կատարվել հիմնավորման և կից վիճակագրական նյութում: 



5․ Ընդունվել է ի գիտություն:
Տեղեկացնում ենք նաև, որ Համաշխարհային Բանկի պաշտոնական համաձայնությունը առկա է Ծրագրի գնումների պլանի գործողություններում:

	[bookmark: _Hlk69199583]2. ՀՀ տարածքային կառավարման եվ ենթակառուցվածքների նախարարություն 
	-2023թ. 

	
	 N ԳՍ/15.3/22447-2023


	1.  Քննարկման արդյունքներով տեղեկացնում ենք, որ Նախագծի վերաբերյալ առաջարկություններ և դիտողություններ չունենք։
2. Միաժամանակ տեղեկացնում ենք, որ Պետական գույքի կառավարման կոմիտեն մշակել և օրենքով սահմանված կարգով շրջանառության մեջ է դրել «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման կարգը, Հայաստանի Հանրապետության պետական մարմինների ծառայողական ավտոմեքենաների սահմանաքանակը, Հայաստանի Հանրապետության պետական մարմինների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչները, Հայաստանի Հանրապետության պետական մարմինների ծառայողական ավտոմեքենաների վառելիքի, յուղերի ու քսուքների ծախսի, ավտոդողերի վազքի և կուտակչային մարտկոցների ծառայության ժամկետների նորմաները հաստատելու մասին» ՀՀ կառավարության որոշման նախագիծը։
	
	

	 Ընդունվել է ի գիտություն 



















	3․ ՀՀ արդարադատության նախարության
պետական փորձագիտական եզրակացություն


	-2023

	
	N 01/27.2/38958-2023

	[bookmark: _GoBack]1. Նախագծի 1-ին կետի առումով հարկ ենք համարում նշել, որ Նախագծի համար լիազորող նորմ հանդիսացող Հայաստանի Հանրապետության կառավարության 2008 թվականի հուլիսի 24-ի N 830-Ն որոշման (այսուհետ՝ Որոշում) 2-րդ կետի 3-րդ ենթակետի համաձայն՝ սույն որոշման 1-ին կետով հաստատված չափորոշիչներից տարբերվող չափորոշիչներով և (կամ) 2-րդ կետի 2-րդ ենթակետի «դ» կետով սահմանված ծառայության ժամկետից պակաս ծառայության ժամկետ ունեցող հատուկ մեքենաների ձեռքբերման թույլտվությունը տալիս է Հայաստանի Հանրապետության կառավարությունը: Մասնավորապես՝ Որոշման մեջ խոսք է գնում միայն դրանով սահմանված ծառայության ժամկետից պակաս ծառայության ժամկետ ունեցող և դրա հավելվածով հաստատված չափորոշիչներից տարբերվող չափորոշիչներով հատուկ մեքենաների ձեռքբերման մասին, իսկ մեքենաների գնի կամ դրա հնարավոր փոփոխության վերաբերյալ դրույթներ առկա չեն: Ուստի, այս համատեքստում Նախագծի 1-ին կետով նախատեսվող կարգավորումն անհրաժեշտ է վերանայել՝ այն համապատասխանեցնելով Նախագծի վերնագրի և Որոշման դրույթներին՝ հաշվի առնելով «Նորմատիվ իրավական ակտերի մասին» օրենքի 12-րդ և 13-րդ հոդվածների 1-ին մասերի կարգավորումները:
2. Նախագծի 2-րդ կետում անհրաժեշտ է հստակեցնել, թե խոսքն ինչ սահմանված կարգի մասին է, մասնավորապես՝ հիշատակել այն իրավական ակտի կրճատ անվանումը, որով այն նախատեսված է՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
3. Նախագծով հաստատվող հավելվածում (այսուհետ՝ Հավելված) անհրաժեշտ է լրացնել դրա վերնագիրը:
4. Հավելվածի ողջ տեքստում չհամարակալված բաժինը և կետերն անհրաժեշտ է համարակալել՝ ապահովելով «Նորմատիվ իրավական ակտերի մասին» օրենքի 14-րդ հոդվածի 5-րդ և 10-րդ մասերի պահանջները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
5. Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
6. Բացի այդ, Հավելվածում ծանոթագրության տեքստերն անհրաժեշտ է նախատեսել առանձին կետերի տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի կարգավորումը, որի համաձայն՝ Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:


	1. Ընդունվել է, Նախագծի 1-ին կետը խմբագրվել է  






















2. Ընդունվել է, Նախագծի 1-ին կետը խմբագրվել է, որի արդյունքում հանվել է 2-րդ կետը  



3. Ընդունվել է, Նախագծի հավելվածում լրացվել է դրա վերնագիրը 



4. Ընդունվել է, հավելվածը  համապատասխանեցվել է «Նորմատիվ իրավական ակտերի մասին» օրենքի պահանջներին 




